
Лекция №2.

Тақырыбы: Шетелдік Еуропа
Сабақтың мақсаты:Шетелдік Европаның жер бетінің горизонтальды және вертикальды тілімденуі мен табиғат ерекшеліктерін анықтаулар: морфоструктуралық құрылысы, гидроклиматтық ерекшеліктері мен аймақты анықтау. 

Қарастыратын сұрақтар:

1.Шетелдік Еуропа.

2.Геологиялық тарихы  мен палео географиялық ерекшеліктері.

3.Альпілік геосинклинальдық белдеу.

4.Пайдалы қазбалардың таралуы.  

Сабақтың мақсаты:
Шетелдік Европаның жер бетінің горизонтальды және вертикальды тілімденуі мен табиғат ерекшеліктерін анықтаулар: морфоструктуралық құрылысы, гидроклиматтық ерекшеліктері мен аймақты анықтау. 
 Тақырып бойынша негізгі ұғымдар: құрлық массиві, архипелаг, шың, мүйіс, орография.
Шетелдік Европаның жер бетінің горизонтальды және вертикальды тілімденуіне мынадай табиғат ерекшеліктері әсер етеді: морфоструктуралық құрылысы, гидроклиматтық ерекшеліктері және аймақтың өзіндік түрі. Шетелдік Европа ландшафттарының жалпы түрлік сипатын талдауда қазіргі кездегі табиғи комплекстерін қалыптастыратын литогенездің алатын ролі зор.
Платформалық құрылымдардағы цокальды жазықтардың  қалыптасуы. Осыған байланысты табиғи комплекстің сипаты денудациялық моноклинальды-пласты жазықтардың эпигерциндік құрылымдардан түзілуімен ерекшеленеді. 

Шетелдік Европа климатының негізгі ерекшеліктері: қыста – арктикалық массалар, жылы Гольфстрим ағысы, Исландия минимумы әсер етсе, ал жазда – Азор максимумы мен оңтүстік тропиктік ауа массаларының әсері басым. Соған байланысты жер бедерінің макро- және мезо құрылымы және  жер бетіндегі мезо-  және микро климаттың қалыптасуына негіз болады. Шамадан тыс ылғалдылықтың  мол болу жағдайы (2000 мм/ж астам) Фенноскандияның оңтүстік-батысы,  Пиреней тауының солтүстік-батысы, батыс Динар тау сілемдерінде орманды ландшафт типтерінің қалыптасуына  жағдай туғызады. Ең құрғақ табиғат кешендері субтропикалық белдеу  жағдайларында дамыған. Ал Месетаның құрғақ далалы табиғи кешендері ылғалдылықтың жетіспеуімен (300 мм/ж) сипатталады.

 Жер үсті және жер асты суларының антропогендік әсерден  өзгеруі. Ағын суының қалыптасуына жер бедері мен климаттың әсері. Су шаруашылық балансы табиғи кешен дамуының  негізгі параметрін анықтайды.

 Қазіргі кезде Шетелдік Европаның су қорының сапасы мен саны жағынан жойылу мәселелері қарастырылады.

Шетелдік Европаның қазіргі биотасының дамуы мен қалыптасу заңдылықтары палеогеографиялық және тарихи ерекшеліктеріне байланысты. 

Биота литогенез бен климат компоненттеріне тәуелді бола отырып, кеңістік-уақыт қатынасында тез өзгеріске ұшырайды. Бірақ Шетелдік Европада табиғи комплекс мыңдаған  жылдар бойы жерді игеру сипатында болғандықтан зоналы тип кешендері бұзылған. Сондықтан да Шетелдік Европаның күрт өзгерген территорияларында (Корнуэл түбегі, Лондон бассейні, Ютландия түбегі) ландшафттың антропогенді модификациясы қалыптасқан. Топырақтың қышқылдануы, эрозия мен дефляция, қажетсіз табиғи кешендерінің қалыптасуы, адамзаттың ауыл-шаруашылықпен айналысуына теріс әсерін тигізеді, яғни, "табиғат пен адам" арасындағы байланысты бұзады. Осыған мысал: күрт өзгерген Падан ойпаты. 

Шетелдік Европаның физико-географиялық аудандастыруының ең ірі региональдық бірліктері болып физико-географиялық аймақтар жатады: Исландия, Фенноскандия, Орта-Европа жазығы, Орталық Европа (Герциндік), Британ аралдары, Альпі, Карпат-Дунай аймағы және Европалық Жерортатеңіз. Олар генетикалық бірлестік пен жер бедерінің макроқұрылымы бойынша бөлінеді. Әрбір физико-географиялық аймақ облысқа бөлінеді. Мысалы, Альпі таулары екі физико-географиялық облысқа бөлінеді: батыс және шығыс. 

Батыс Альпінің солтүстік және оңтүстік бөлігі физико-географиялық провинцияға кіреді. Физико-географиялық аймақтың кеңістікте бөлінуі негізінен көп факторлы зональды және азональдық ерекшеліктермен сипатталады. 

Фенноскандия – Шетелдік Европаның физико-географиялық ең ірі аймағының бірі. Аймақ табиғи кешені жағынан солтүстіктен оңтүстікке қарай алмасады. Климатының континентальдығы жағынан бастыстан шығысқа қарай күшейеді. Бұл аймақтың негізгі  ерекшеліктеріне: Балтық Қалқан зонасында докембрий жыныстардың шығуы, жер бедерінің көне-мұздық формаға ие болуы және литогенез бен батпақтанудың өзара байланысы, оңтүстік-батыс өңірдегі жауын-шашынның көп мөлшерде мол түсуі (2000 мм/ж) жатады. 

Осы ерекшеліктерге байланысты Фенноскандия екі облысқа бөлінеді: жазықты және таулы. Өзінің литогенездік ерекшелігі,  қазіргі геоморфологиялық процестері, жауын-шашынның түсу мөлшері және топырақ-өсімдік жамылғысына қарай Фенноскандияны мына төмендегідей физико-географиялық ауданға бөлуге болады: а) Солтүстік тунтуро, б) Орталық сдом, Оңтүстік-батыс, г) Оңтүстік көлді.

Орта Европа жазығының территориясында ендік зоналық жақсы көрсетілген. Бұл территорияға Герман-Поляк жазығы, Ютландия түбегі және оған жапсарлас жатқан аралдар кіреді.

Аймақтың ең басты спецификалық ерекшелігі: докембрий негізі, жер бедерінің аккумулятивті-мұздықты болуы. Ландшафт түзуші процестерге зоналық факторлардан басқа батыстан шығысқа қарай континентальдылықтың өсуі әсер етеді.  Сондықтан, егер солтүстіктен оңтүстікке қарай қылқан және аралас ормандар ландшафттары жалпақ жапырақты ормандарға ауысса, ал батыстан  шығысқа қарай жылу сүйгіш бұталы ормандарынан Ютландияның оңтүстігінен Герман-Поляк жазығының шығысына қарай аралас ормандарға ауысады. 

Орта Европа жазығының территориясы 5 физико-географиялық  аудандарға бөлінеді: Ютландия, Батыс-Эльба, Қырқалы-Балтық, Оңтүстік-Герман-Поляк, Шығыс-Герман-Поляк.

Аймақтың негізгі ландшафт құрушы факторлары: атланттық ауа массаларының ауқымды әсері, жағалауларының тілімденуі және мол ылғалдылық пен қолайлы температурасының үйлесімділігі.

Британ аралдары табиғатының спецификалық ерекшеліктеріне каледон және герцин орогенезінен тұратын тектоникасы, аласа таулардың үйінді тау жұрнағының басымдылығымен, мезофильді өсімдік формацияларының көлемді таралуы және ландшафттардың антропогенді модификациясы жатады.

Британ аралдары мынандай физико-географиялық аудандарға бөлінеді: солтүстік-батыс аралдық, оңтүстік-шығыс, Ирландия.

Аймақтың ландшафт құрушы факторының ең басты ерекшелігіне жер бетінің қиылысуы және тау мен жазықтардың жиі алмасуы жатады. Аймақта герциндік құрылым дамып, антеклизалар мен синеклизаларға ауысады. Аймақ мынандай физико-географиялық облысқа бөлінеді: Атлант алды және Орталық-Европа. Герциндік Европаның физико-географиялық аудандарды: Орталық-Француз, Ойпатты-Аквитан, Оңтүстік-үстіртті, Швабс-Тюринген, Қыратты-Чех. Аймақтың зональді және азональді ландшафттарының қалыптасуы қазіргі кездегі ландшафттар модификациясының динамикасына әсерін тигізеді. 

Герциндік Европа ландшафттарының қазіргі кездегі орын алған сипаты Франция, ФРГ және т.б. мемлекеттерде табиғатты қорғау шаралары үшін негізгі екі үлкен фактор болып саналады. 

Әдебиеттерде екі аймақты біріктіріп оларды бір физико-географиялық аймақ ретінде қарастырады. Біздің ойымызша, ең ірі Альпі тау жүйесін жеке физико-географиялық аймақ ретінде қарастыру қажет. 

Альпі тауларының табиғат кешендері ендік және меридианды  бағытта бірнеше ерекшеліктермен сипат алады. 

Альпі тауын макроқұрылымдық ерекшеліктері мен қазіргі кездегі геоморфологиялық процестерге байланысты екі физико-географиялық облысқа бөлеміз: батысқа және шығысқа. Ал, батыс Альпі - солтүстік және оңтүстікке бөліне отырып, бірнеше физико-географиялық аудандарға жіктеледі: Солтүстік-Батыс Альпі алды, Орталық Альпі алды, Оңтүстік-шығыс Альпі алды және оңтүстік Альпі алды. 

Шығыс Альпі тауының морфоқұрылымы екі физико-географиялық аудандарға бөлінеді: Солтүстік-Шығыс Альпі және Оңтүстік Шығыс Альпі. Аймақтың ойыс бөлігі – Падан ойпаты ауданына жатады. Альпі тауы ландшафттарының дамуы тау жоталарында қоңыржай және субтропикалық белдеулердің алмасуымен көзге түседі. 

Карпат-Дунай аймағын өзінің тектоникасы, орографиясы және мұз басу дәуірінен кейінгі ландшафттарының ерекшеліктеріне қарай бірыңғай аймаққа жатқызамыз.

Карпат-Дунай аймағы екі физико-географиялық облысқа: Карпаттың тау жотасы және Дунай ойпатына бөлінеді.
Батыс Карпат тауы, Шығыс және Оңтүстік Карпат физико-географиялық провинциясына бөліне отырып өзара Солтүстік-Батыс Карпат немесе Батыс Бескид, Солтүстік-Шығыс-Карпат, Солтүстік-Планин-Карпаты, Оңтүстік-Батыс, Оңтүстік-Шығыс және Оңтүстік-Планин атты  аудандарға бөлінеді. Ал Дунай ойпаты Төменгі Дунай және Орта Дунайға бөлінеді.

Бұл аймақ адам шаруашылығы әсерінен қатты өзгеріске ұшыраған. Ормандардың сиректенуі мен далалы ландшафттар биоөнімділігінің жойылуы осыған байланысты. 

Европалық Жерортатеңіздік физико-географиялық аймақ келесі 3 облыстарға бөлінеді: Пиреней түбегі, Аппенин және Балқан түбегі. Жерортатеңіздік өзінің мынадай табиғи көріністерімен ерекшеленеді: Жерорта теңізінде орналасуы, палеогеографиялық және тектоникалық ерекшеліктерінің бірлігі мен тау қыраттарының морфологиясы, оның сейсмикалық және карсты құрылымы, Атлант ағысының әсері, оңтүстік тропиктік ауа массалары, субтропикалық белдеудегі биотаның қалыптасуы және флора мен фаунаның жоғарғы эндемизмі.

Пиреней түбегінің ландшафт құрушы факторларына Пиреней тау жотасының орографиялық барьері, Атлант ауа ағымының басымдылығы жатады. 

Аймақтың табиғат кешендерінің басты ерекшеліктері: оның морфоқұрылымының айқын көрінісі, Жерортатеңіздік гидротермикалық режим ерекшеліктері және биотасы. Ландшафттары - субтропикалық мәңгі жасыл ормандар мен ксерофильді бұталы өсімдіктері - құрғақ өңірде мәңгі жасыл бұталы типті маквис және гарриги түріне ауысып отырады.

Топырақ жамылғысы орманның қоңыр-сұр топырағынан кәдімгі қоңыр және сұр-қоңыр топырақтан шөлейттің сұрғылт топырақтарына ауысады. 

Пиреней түбегі екі физико-географиялық провинцияға бөлінеді: ылғалды солтүстік-батыс және құрғақ орталық-оңтүстік. Біріншісі Пиреней, Галисий, Португал; ал екіншісі – Орталық-Месета, Солтүстік-шығыс-орташа биіктік, Андалузия және Ойпатты-Андалузия аудандарына бөлінеді.

Апенин және Балқан түбектері Жерортатеңіздікпен бірдей сипатқа ие болған өңір. Биотасы мен климатының ерекшеліктеріне қарай солтүстік Лигурий-Тоскан, орталық Абруц-Собин, оңтүстік Неаполитан-Лукан, Тоскан жазығы, Корсик, Сардиния, Сицилия аралдары бір-бірінен тау жоталарының морфологиялық құрылысы ғана емес, сонымен бірге биотасы жағынан да ерекшеленетіндіктен жеке физико-географиялық аудандарға бөлінеді. 

Балқан түбегі Жерортатеңіздік аймақтың шығыс бөлігінде орналасып, географиялық орнына қарай бірнеше физико-географиялық ерекшелігімен айқындалады. Бұл аймақ ландшафттарының ерекшелігіне байланысты қоңыржай белдеудің орманды табиғи кешендерінің таралуы және табиғи кешендерінің Жерортатеңіздік типке топтасуы жатады.

Жер бедерінің морфологиялық құрылымын мезоклиматтық көрсеткіштеріне қарай және адамзат әсерінен қазіргі заманғы биотаның қатты өзгеріске ұшырауына байланысты мына төмендегідей физико-географиялық аудандарға бөлеміз: Старо-Планино, Фрак-Македон, Динар, Солтүстік Албан, Родопы,  Албан жазығы және Оңтүстік аралық. 

Cұрақтар мен тапсырмалар

1.Апенин және Балқан түбектері физикалық-географиялық ерекшеліктері

2.Евразия материгінің физикалық-географиялық ерекшеліктері.

3.Табиғатының қалыптасуындағы негізгі кезеңдерді анықтаулар. 

4.Евразия құрлығының географиялық орны.
5.Материктің шеткі нүктелері
6.Евразияның жағалауларындағы мұхиттар мен теңіздер.

7.Табиғатының қалыптасуындағы негізгі кезеңдер
8.Куро-Сиво мен Солтүстік Тынық мұхит ағыстары.

9.Гольфстрим мен Солтүстік Атлант ағыстары.

10.Салқын Курил ағысы
11.Карбонның екінші жартысы.

12.Пермьде Евразия үшін үлкен маңызы болған жаңа тектоникалық цикл.

13.Палеоген дәуіріндегі тектоникалық әрекеттер

